განხორციელებული პროექტები (2019)

სამინისტრო: საქართველოს ოკუპირებული ტერიტორიბიდან დევნილთა,  შრომის, ჯანმრთელობისა და სოციალური დაცვის სამინისტრო
პროექტის სახელწოდება: ზუგდიდში ონკოპრევენციის ცენტრის ამოქმედება
მოკლე აღწერა (მიზანი): ონკოლოგიური დაავადებების ადრეული დიაგნოსტიკის, პრევენციის და მკურნალობის სერვისების გეოგრაფიული ხელმისაწვდომობის გაზრდა. სამეგრელო-ზემო სვანეთის რეგიონის და აფხაზეთის ოკუპირებული ტერიტორიის მოსახლეობაში ონკოლოგიურ დაავადებათა ადრეულ სტადიაზე გამოვლენის, სწორი დიაგნოსტიკისა და მკურნალობის ხელშეწყობა. შესაბამისად, ავთვისებიანი სიმსივნეებით გამოწვეული ავადობისა და სიკვდილიანობის ტვირთის შემცირება.
მიღწევები/დაგეგმილი აქტივობები: ჩეხეთის განვითარების სააგენტოს ხელშეწყობით, ქ. ზუგდიდში აშენდა და თანამედროვე ტექნიკით და აპარატურით აღიჭურვა ონკოპრებენცის ცენტრი. გადამხადდა სამედიცინო და ადმინისტრაციული პერსონალი. ცენტრი განახორციელებს კიბოს პრევენციის, სკრინინგისა და ადრეული დიაგნოსტიკის სერვისებს სამეგრელო-ზემო სვანეთის რეგიონის და აფხაზეთის ოკუპირებულ პერიტორიაზე მცხოვრები მოსახლეობისთვის.
მასშტაბი: რეგიონული, სამეგროლო-ზემო სვანეთი 
დაწყების თარიღი: 2018
დასრულების თარიღი: 2019
პროექტის ღირებულება: 2,5 მლნ. ლარი 
დონორი: ჩეხეთის განვითარების სააგენტო


განსახორციელებელი პროექტები (2019)
სამინისტრო: საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტრო
პროექტის სახელწოდება: ააიპ „ჯო ენის“ პედიატრიული ონკოლოგიის ცენტრის ამოქმედება
მოკლე აღწერა (მიზანი):ბავშვთა საჭიროებებზე მორგებული ონკოლოგიური სერვისების განვითარებას და  ონკოლოგიური დაავადებებით შეპყრობილი ბავშვებისთვის პალიატიური ზრუნვის პლატფორმის ჩამოყალიბება, მნიშვნელოვნად შეამცირებს ავთვისებიანი სიმსივნეების მქონე ბავშვთა კონტინგენტის ქვეყნის გარეთ სამკურნალოდ გადინებას და დაიცავს მათ ოჯახებს  მკურნალობასთან დაკავშირებული მძიმე ფინანსური ტვირთისგან. ცენტრი ასევე ხელს შეუწყობს უკურნებელი სენით დაავადებულ ბავშვთა ტანჯვის შემსუბუქებას და სიცოცხლის გახანგრძლივებას.  
მიღწევები/დაგეგმილი აქტივობები: 2019 წელს, ააიპ „ჯოენის სამედიცინო ცენტრმა“ დანა-ფარბერის კიბოს ცენტრის, სენატ ჯუდის ბავშვთა ონკოლოგიის კვლევითი კლინიკის, ბოსტონის ბავშვთა საავადმყოფოსთან მხარდაჭერით დაიწყო პედიატრიული ონკოლოგიის ცენტრის დაფუძნების  პროექტი. მომზადდა და ხელი მოეწერა მემორანდუმს,  დასრულდა ცენტრის საპროექტო წინადადებები, ცენტრის რეკონსტრუქციის ნაწილი დაფინანსდება  USAD/ASHA-ს მიერ. მშენებლობას დასჭირდება 1.5-2 წელი, ცენტრის გახსნა იგეგმება 2021 წელს. ცენტრი ბავშვტა კონტინგენტს მიაწვდის დიაგნოსტიკის, სკრინინგის, მკურნალობის და პალიატიური ზრუნვის მარალხარისხიან, თანამედროვე სერვისებს.
მასშტაბი: ქვეყნის მასშტაბით 
დაწყების თარიღი: 2019
დასრულების თარიღი: 2023
პროექტის ღირებულება: 700,000 USD (მოსაძიებელია 4 mill USD მშენებლობისთვის და 6 mill USD სამედიცინო დანადგარებისთვის)
დონორი: USAID/ASHA 


სამინისტრო: საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტრო
პროექტის სახელწოდება: ფსიქიკური ჯანმრთელობის მომსახურების/მოვლის ხარისხის გაუმჯობესება 
მოკლე აღწერა (მიზანი): მოსახლეობის ფსიქიკური ჯანმრთელობის გაუმჯობესების ხელშეწყობა, პრევენციის, მკურნალობისა და ზრუნვის უწყვეტი ჯაჭვის ინტეგრაციის, ფსიქიკური სერვისების მიმწოდებელი დაწესებულებების ინფრასტრუქტურის განვითარების და ფსიქიკურ აშლილობასთან დაკავშირებული სტიგმის დაძლევის გზით. 
მიღწევები/დაგეგმილი აქტივობები: 
· საფრანგეთის განვითარების სააგენტოს ტექნიკური დახმარებით მომზადდება ახალი 2021-2030 წლების ფსიქიკური ჯანმრთელობის განვითარების სტრატეგია და სამოქმედო გეგმა
· გრძელვადიანი სერვისების განვითარებისთვის დაიწყო საცხოვრისების (რუსთავის საცხობრისის ტიპის დაწესებულება (2019-2020), ქუთაისის (2), ფოთი და სენაკის (2019-2022) საცხობრისები) და მცირე საოჯახო ტიპის სახლების განვითარება
· სტაციონარულ მკურნალობაზე მყოფი ფსიქიკური ჯანმრთელობის პრობლემების მქონე პაციენტების გაუმჯობესების მიზნით მიმდინარეობს სტაციონარული სერვისების მიმწოდებელი დაწესებულებების რეაბილიტაცია (აღმოსავლეთ საქართველოს ფსიქიკური ჯანმრთელობის ცენტრის სურამის კლინიკა (2019), ტყვიავის სამედიცინო ცენტრი (2020), ბათუმის სამედიცინო ცენტრი (2018-2019), "თბილისის ფსიქიკური ჯანმრთელობის ცენტრი (2019-2020), ფსიქიკური ჯანმრთელობის და ნარკომანიის პრევენციის ცენტრი (2019-2020), აკად. ბ. ნანეიშვილის სახ. ფსიქიკური ჯანმრთელობის ეროვნული ცენტრი  (2019-2022))
· გაგრძელდება გეოგრაფიული ხელმისაწვდომობობის გაფართოება ამბულატორიულ და სათემო მაღალხარისხიან სერვისებზე (ამჟამად 31 გუნდი) მომსახურების სტანდარტების შემუშავების და დანერგვის,  პროფესიული კადრების მომზადების და მონიტორინგის მექანიზმების ამოქმედების გზით. 
· ჯანმრთელობის დაცვისა და სოციალურ საკითხთა კომიტეტი, საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, ფსიქიკური ჯანმრთელობის პოლიტიკის განმსაზღვრელი საბჭო ერთობლივად მუშაობენ „ფსიქიატრიული დახმარების შესახებ“ საქართველოს  კანონში შესატან ცვლილებებზე ფიზიკური და ქიმიური შეზღუდვის, ფსიქიატრიული დახმარების  მიწოდების ზედამხედველობისა და პაციენტთა უფლებების დაცვის მონიტორინგის ჰოსპიტალგარე ზედამხედველობის განხორციელების საფუძვლების მიმართულებით
მასშტაბი: ქვეყნის მასშტაბით 
დაწყების თარიღი: 2019
დასრულების თარიღი: 2020
პროექტის ღირებულება:  27,5 მლნ - ფსიქიკური ჯანმრთელობის სახ. პროგრამა (2020), სამედიცინო დაწესებულებათა რეაბილიტაციისა და აღჭურვის პროგრამა - 650 ათასი ლარი (2019)
დონორი:  საფრანგეთის განვითარების სააგენტო, კერძო ინვესტიციები
სამინისტრო: საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტრო
პროექტის სახელწოდება: პირველადი ჯანდაცვის სისტემის განვითარების ხელშეწყობა
მოკლე აღწერა (მიზანი): პირველადი ჯანდაცვის სისტემის განვითარების მიზანია დაავადებათა პრევენციის, ადრეული გამოვლენის, მკურნალობისა და მართვის გაუმჯობესება, ხალხზე ორიენტირებული პჯდ სისტემის შექმნის, მაღალხარისხიანი სამედიცინო სერვისების მიწოდების,  მოსახლეობის ჯანდაცვის საჭიროებებზე რეაგირების, ფინანსური რისკებისაგან დაცვის და არსებული რესურსების ეფექტურად და საუკეთესოდ გამოყენების გზით.
მიღწევები/დაგეგმილი აქტივობები: 
· მოსახლეობისთვის პირველადი ჯანდაცვის ხარისხიან სერვისებზე გეოგრაფიული ხელმისაწვდომობის გაუმჯობესების მიზნით, დაიწყო მუშაობა ციფრული ტექნოლოგიებისა და ტელემედინის გამოყენების მიმართულებით. შემუშავდა სოფლად ტელემედიცინის დანერგვის პროექტი
· პირველადი ჯანდაცვის მომსახურების ხარისხის და ეფექტიანობის გაუმჯობესების მიზნით, შემუშავდა საყოველთაო ჯანდაცვის გეგმიური ამბულატორიის კომპონენტში მონაწილე პირველადი ჯანდაცვის ცენტრების სელექციის კრიტერიუმები
· 2020 წლის ბოლოს პირველადი ჯანდაცვის დაწესებულებებში დაიწყენება პაციენტის ელექტრონული ბარათის სისტემის დანერგვა 
· 2019 წელს სახელმწიფოს მიერ განხორციელდება სოფლის ექიმის სახელმწიფო პროგრამის მიმწოდებელი სოფლის ექიმების ცოდნისა და უნარ-ჩვევების გაუმჯობესების დაფინანსება გავრცელებული ქრონიკული დაავადებების მართვის მიმართულებით
· ამბულატორიული მომსახურების ხარისხის გაუმჯობესებისა და გეოგრაფიული ხელმისაწვდომობის უზრუნველყოფის მიზნით, 2019 წელს დაიწყო სოფლის ამბულატორიების მშენებლობა/რეაბილიტაციის და აღჭურვის პროექტი. სულ 2020 წელს ქვეყანას ექნება 400 თანამედროვე სტანდარტების შესაბამისი ამბულატორია.
მასშტაბი: ქვეყნის მასშტაბით 
დაწყების თარიღი: 2019
დასრულების თარიღი: 2020
პროექტის ღირებულება: 30 მლნ. ლარი
დონორი: საქართველოს რეგიონული განვითარებისა და ინფრასტრუქტურის სამინისტრო, ჩეხეთის განვითარების სააგენტო


სამინისტრო: საქართველოს ოკუპირებული ტერიტორიბიდან დევნილთა,  შრომის, ჯანმრთელობისა და სოციალური დაცვის სამინისტრო
პროექტის სახელწოდება: ბრიტანულ სამედიცინო ჟურნალთან (BMJ) თანამშრომლობის ფარგლებში ექიმთა კვალიფიკაციის ამაღლება
მოკლე აღწერა (მიზანი): უწყვეტი სამედიცინო განათლების პროგრამების  ხარისხის და უწყვეტი სამედიცინო განათლების აქტივობებზე ფინანსური ხელმისაწვდომობის გაუმჯობესება
მიღწევები/დაგეგმილი აქტივობები: 2016 წლიდან  ბრიტანულ სამედიცინო ჟურნალთან (BMJ) თანამშრომლობის ფარგლებში, ქართველ ექიმებს მის რესურსებთან შეუზღუდავი (ასევე, ფინანსურად) წვდომა აქვთ (მ.შ. გარკვეული მოდულები ხელმისაწვდომია ქართულად); ბრიტანულ სამედიცინო ჟურნალთან (BMJ) თანამშრომლობა, ასევე, გაგრძელდება 2020 წლიდან  შემდგომი 3 წლის განმავლობაში. მიმდინარეობს მუშაობა სასწავლო კურსების კრედიტ-ქულების უწვეტი პროფესიული განათლების აღიარების სისტემაში ინტეგრაციის მიმართულებით დაკავშირებით.
მასშტაბი: ქვეყნის მასშტაბით 
დაწყების თარიღი: 2016
დასრულების თარიღი: 2023
პროექტის ღირებულება: -
დონორი: ბრიტანულ სამედიცინო ჟურნალი (BMJ)




სამინისტრო: საქართველოს ოკუპირებული ტერიტორიბიდან დევნილთა,  შრომის, ჯანმრთელობისა და სოციალური დაცვის სამინისტრო
პროექტის სახელწოდება: ხარისხიან და ეფექტიან სამედიცინო სერვისებზე ხელმისაწვდომობის უზრუნველყოფა 
მოკლე აღწერა (მიზანი): საყოველთაო ჯანდაცვის ეფექტურობისა და ხარისხის გაზრდის მიზნით, დაფინანსების ახალი მოდელების და ხარისხის საერთაშორისო სტანდარტების მოთხოვნების გათვალისწინება, რითაც პროგრამა გახდება პაციენტზე მეტად ორიენტირებული და კიდევ უფრო შეამცირდება მოსახლეობის ჯანდაცვაზე ჯიბიდან დანახარჯები.
მიღწევები/დაგეგმილი აქტივობები: 
· პროგრამული ფინანსური რესურსების უფრო ეფექტიან გამოყენების მიზნით, დაიწყო და უახლეს მომავალში დასრულდება მომსახურების ტარიფების გათანაბრების მექნაიმების შემუშავება, 2021 წლიდან იგეგმება დიაგნოზთან შეჭიდული ჯგუფების მოდელის ამოქმედება (მომზადებულია დანერგვის გეგმა)
· ხარისხის გაუმჯობესების მიზნით, კვლავ გაგრძელდება სელექტიურო კონტრაქტირების სისტემის დანერგვა (პჯდ, კარდიოქირურგია, ონკოქირურგია და ა.შ)
· [bookmark: _GoBack]საყოველთაო ჯანდაცვის პროგრამაში მონაწილე სამედიცინო დაწესებულებებისთვის სავალდებულო გახდება ხარისხის საერთაშორისო სერტიფიცირების/აკრედიტაციის მოთხოვნები, რისთვისაც სამინისტრო გეგმავს გერმნაულ KTQ International-თან თანამშრომლობას.

მასშტაბი: ქვეყნის მასშტაბით 
დაწყების თარიღი: 2019
დასრულების თარიღი: 2021
პროექტის ღირებულება: -
დონორი: ჯანმრთელობის მსოფლიო ორგანიზაცია, 

